
QORAMOLLAR UCHUN OZUQA 
RATSIONINI TUZISHDA 

INNOVATSION YONDASHUV
Mavlyanov Majid Tuychiyevich

Samarqand davlat veterinariya meditsinasi, chorvachilik va 
biotexnologiyalar universiteti katta o‘qituvchisi

Annotatsiуa: Maqolada chiziqli dasturlash masalalari orqali optimal ozuqa ratsionini tuzish hamda sog‘in sigirlarning 
to‘yimli ozuq moddalarga bo‘lgan talablarining ekonometrik tahlili ko‘rib chiqilgan. Klassik ozuqa ratsionini tuzishda chek-
lashlarda o‘zgarmas qiymatlardan foydalaniladi. Ammo cheklashlarning qoramollar jins-yosh guruhlariga, mahsuldorligiga 
qarab cheklashlar o‘zgaruvchi miqdorlardan iborat bo‘lishi mumkin. Ekonometrik modellar orqali chegaralarni o‘zgaruchisi 
miqdorlarini aniqlash imkoniyatlari ochib berilgan.

Kalit so‘zlar: chorvachilik, ozuqa ratsioni, iqtisodiy-matematik modellashtirish, mahsulot tannarxi.
Abstraсt: The following article reviews the method of creating an optimal feeding ration using linear programming and 
develops an econometric analysis of the nutrient requirements of dairy cows. The classic method of formulating a diet for 
cows involves constant restrictions. In this article, the design of constraints with variables is investigated using econo-
metric analysis.

Keу words: animal industries, a feeding diet, economic-mathematical modelling, a production price.
Аннотация: В следующим стати просмотрена метод создание оптимального рациона кормления с помощью линей-
ного программирования и разработано эконометрический анализ требование питательным веществам дойных 
коров. Классическом методи состовления рациона для коров принемется постоянные ограничения. В этом стати 
исследовано с помошью эконометрического анализа состовление ограничений с перемнными.

Ключевые слова: животноводство, рацион кормления, экономико-математическое моделирование, себестои-
мость продукции.

K I R I S H
O‘zbekiston agrosanoatida chorvachilik tarmog‘i muhim ahamiyatga ega. Mamlakat qishloq xo‘jaligi mah-

sulotlari (hamda xizmatlari) umumiy hajmining qariyb yarmi (49,9%) chorvachilik tarmog‘i zimmasiga to‘g‘ri 
keladi. Chorvachilik sohasida olib borilayotgan iqtisodiy islohotlar va tarkibiy o‘zgarishlar natijasida respublika-
mizda 2014 yilda qoramollar bosh soni 10 mln 995,2 ming boshdan 2023-yilda 14 mln 142,4 ming boshga yoki 
128,6 foizga, shundan sigirlar soni mos ravishda 4 mln 84,3 ming boshdan 5 mln 46,3 ming boshga yoki 123,6 
foizga, qo‘y va echkilar soni 18 mln 438,9 ming boshdan 24 mln 118,3 ming boshga yoki 130,4 foizga, parran-
dalar soni esa 56 mln 222,3 ming boshdan 103 mln 46,5 ming boshga yoki 183,3 foizga o‘sdi [1, 2]. 

Chorvachilik tarmog‘ini jadal rivojlantirish xalqimizni arzon va sifatli go‘sht va boshqa oziq-ovqat mah-
sulotlari bilan ta’minlash, ayniqsa, qishloq joylarida istiqomat qilayotgan fuqarolarning bandligini oshirish va 
daromadlarini ko‘paytirishda muhim o‘rin tutadi. Shu bilan birga, hududlardagi ishlarning hozirgi holati mazkur 
tarmoq korxonalarini qo‘llab-quvvatlash, ozuqa bazasini ko‘paytirish, naslchilikni yaxshilash, shu jumladan, 
sun’iy urug‘lantirishni rivojlantirish va naslchilik xo‘jaliklarining moddiy-texnika bazasini mustahkamlash 
borasida aniq kompleks chora-tadbirlarni amalga oshirishni taqozo etmoqda1.

Oldingi tadqiqotlarimizda chorvachilikni innovatsion rivojlantirishda klaster tizimining ahamiyatlarini tahlil 
qilganmiz. Xususan, chorvachilik klasterlarini tashkil etish orqali mahsulot ishlab chiqarishdan iste’molchiga 
yetkazgungacha bo‘lgan jarayonlarni matematik modellashtirish orqali tadqiq etish muhim ahamiyatga ega. 
Bunda hosil bo‘ladigan ishlab chiqarish zanjiridagi jarayonlarni umumlashgan blokka biriktirish orqali model-
lashtirish taklif qilingan [3, 4, 5].

Chorvachilik tarmog‘ida innovatsion faoliyat deganda chorvachilik tarmog‘ining yangi yoki yaxshilangan 
(sifat, ko‘rinishi va samaradorlik ko‘rsatkichlari bo‘yicha) mahsulot ishlab chiqarishga qaratilgan faoliyatga ayti-
ladi. Ushbu faoliyat ilmiy-tadqiqot va ishlanma yoki ishlab chiqarishni modernizatsiyalash hamda bozorni egal-
lash maqsadida ilg‘or tajribalardan foydalanish natijasida vujudga keladi [6].

1 Ўзбекистон Республикаси Президентининг қарори, “Чорвачилик тармоғини янада ривожлантириш ва қўллаб-қувватлаш чора-
тадбирлари тўғрисида,” ПҚ-4243-сон, Тошкент, 2019 йил 18 март.

M A V Z U G A  O I D  A D A B I Y O T L A R N I N G  T A N Q I D I Y  T A H L I L I
Chorvachilikni innovatsion rivojlantirish keng qamrovli tushuncha bo‘lib, sohaga ilg‘or texnologiyalarni 

joriy qilish, sanoat usulida chorvachilik mahsulotlarini yetishtirishda avtomatlashtirish va raqamlashtirish tex-
nologiyalaridan foydalanish, ilm-fan yangiliklari asosida naslchilikni rivojlantirish, mahsulot yetishtirish-qayta 
ishlash-xaridorga yetkazish zanjirini tashkil etish kabi jarayonlarni o‘z ichiga oladi.

A.R.Ruposhevning ta’kidlashicha chorvachilikni innovatsion rivojlantirishning uch yo‘nalishi mavjud bo‘lib, 
ular:

● intensiv (o‘z tajribasiga asoslangan);
● intensiv (xorij tajribasiga asoslangan);
● ekstensiv (qishloq aholisining an’anaviy turmush tarzi bilan bog‘liq bo‘lgan o‘z chorvachilik mahsulot-

lariga bo‘lgan ehtiyojlarini saqlab qolish) yo‘nalishlaridir [7].
Mamlakatimizda yuqoridagi uchala yo‘nalishda ham chorvachilik xo‘jaliklari faoliyat yuritib kelmoqda. 

Ayniqsa, qishloq aholisining an’anaviy turmush tarzi bilan bog‘liq bo‘lgan o‘z chorvachilik mahsulotlariga bo‘lgan 
ehtiyojlarini saqlab qolish, ya’ni, ekstensiv yo‘nalishni rivojlantirish orqali aholining oziq-ovqat xavfsizligini 
ta’minlash, aholi bandligini oshirish va daromadlarini ko‘paytirish masalalarini samarali hal qilish imkoniyatini 
beradi. Shu bilan birga chorvachilikda qoramolchilikni sanoat usulida rivojlantirish, ilg‘or xorijiy tajribalardan 
foydalanish, sohaga innovatsion texnologiyalarni joriy qilish orqali yuqori mahsuldorlikka erishish mumkin. 
BMTning O‘zbekistondagi taraqqiyot dasturi asosida o‘tkazilgan tadqiqotlarda chorvachilik xo‘jaliklarining ren-
tabellik darajalari ularda saqlanayotgan qoramollar bosh soniga muvofiq bo‘lgan. Ya’ni, xo‘jalikdagi qoramollar 
bosh soni qanchalik ko‘p bo‘lsa, bir bosh qoramoldan olinadigan mahsulot tannarxi shunchalik past bo‘lgan. 
Bu mualliflar tomonidan chorva mollarini saqlashdagi xarajatlar, zooveterinariya xizmatlari, mehnat, ozuqa, 
energiya va boshqa resurslarning samarali boshqarilishi bilan tasniflanadi [8]. 

Torsten Xemmi (Torsten Hemme) rahbarligida o‘tkazilgan tadqiqotlarda 46 ta mamlakatlardagi chorvachilik 
xo‘jaliklarida sutning tannarxi va tannarx tarkibi o‘rganilgan. Bu tadqiqotlarda 2010–2014-yillarda tadqiqot 
obyektlarida sut tannarxi 36-75 AQSh dollar/sentner atrofida tebranganligini kuzatish mumkin. Mualliflarning 
fikricha sut ishlab chiqarishning eng maqbul tannarxlari 200-300 boshli chorvachilik fermalarida kuzatilgan [9]. 

O‘rganilgan adabiyotlar tahlili qoramolchilikda yetishtiriladigan mahsulotlar ishlab chiqarishda, xususan, 
sut ishlab chiqarishda xarajatlarning asosiy qismini (o‘rtacha 44 foiz) ozuqa xarajatlari tashkil etishini ko‘rsatadi. 

Shuningdek, boshqa xorij olimlari tadqiqotlarida ham ozuqa tannarxi umumiy xarajatlarda 50% dan yuqori 
ulushga ega ekanligini ta’kidlashgan [10]. Ularning fikricha, ozuqa tannarxi don mahsulotlarining narxi bilan bevo-
sita bog‘liqdir. So‘nggi vaqtlarda don va boshqa ozuqa xomashyolaridan bioyoqilg‘i, etanol va biogaz ishlab 
chiqarishning ommalashishi natijasida ularning narxi oshib borish tendensiyasi kuzatilmoqda. Bu esa chor-
vadorlarni tashvishga solmoqda. Chorvachilik xo‘jaliklari bozorda qolishlari uchun ozuqa tannarxini arzonlash- 
tirish strategiyalarini ishlab chiqishlari zarur bo‘ladi. Chorva mollarini optimal ozuqa ratsioni bilan oziqlantirish 
mahsulot tannarxini pasaytirish va daromadni oshirishning eng samarali usuli hisoblanadi. Shuningdek, ozu-
qaning mahsulot tannarxiga ta’siri xo‘jalikning mavjud ozuqa ba’zasi, yaylov va ozuqabop ekin maydonlariga 
egaligiga ham bevosita ta’sir o‘tkazadi [11].

T A D Q I Q O T  M E T O D O L O G I YA S I
Tadqiqotda statistik tahlil, iqtisodiy tahlil, qiyosiy tahlil, ekonometrik tahlil, iqtisodiy jarayonlarni matematik 

modellashtirish kabi usullardan foydalanildi.

T A H L I L  V A  N A T I J A L A R
Respublikamiz fermer xo‘jaliklarida ozuqa xarajatlarining sut ishlab chiqarish tannarxidagi ulushi juda 

yuqori. Xo‘jaliklarda xarajatlar bo‘yicha hisobotlarning aniq yuritilmasligi sababli bu ko‘rsatkichni aniqlash 
imkoniyati qiyin bo‘lmoqda. So‘nggi yillarda mamlakatimizda ozuqabop ekin maydonlari keskin kamayib ketishi, 
oziq-ovqat sanoati ikkilamchi mahsulotlari bo‘lgan ozuqalarni sotish tizimidagi monopolistik va korrupsion sxe-
malarning mavjudligi chorvachilik mahsulotlari tannarxining muntazam oshib borishiga sabab bo‘lmoqda [12].

Navoiy viloyatida sutchilikka ixtisoslashgan eng ilg‘or xo‘jaliklardan hisoblangan “Yangi Asr” fermer 
xo‘jaligidagi xarajatlar o‘rganilganda, dastlabki natijalarga ko‘ra ozuqa xarajatlari umumiy xarajatlarning  
54 foizini tashkil qilmoqda. Fermer xo‘jalik mutaxassislari ekin maydonlari fermadan uzoq masofalarda joy- 
lashishi ham ozuqa tannarxi oshib ketishiga ta’sir qilayotganligidan e’tiroz bildirishdi.

Qoramolchilik mamlakatimiz tabiiy-iqlim sharoitidan kelib chiqqan holda sutchilik hamda go‘shtchilikka ixti-
soslashtirish mumkin. Qoramollarning mahsuldorligi ularni oziqlantirish va saqlash sharoitlariga bog‘liq. 

Sigirlarning yuqori mahsuldorligi ularni to‘laqonli oziqlantirishga bog‘liq ekanligi tadqiqotlar va amaliyotda 
aniqlangan. Mamlakatimizdagi qoramolchilikka ixtisoslashgan xo‘jaliklarda rivojlangan mamlakatlardagiga 

qaraganda 1,5-2 marata ortiq bo‘lgan ozuqa sarfi saqlanib qolmoqda (1 sn. sut uchun 1,3-1,7 sn. ozuqa sarf-
lanmoqda). Buni asosan uchta faktor bilan tasniflash mumkin: birinchidan, tayyorlangan ozuqalar sifatining 
pastligi va balanslashtirilmagan ratsion; ikkinchidan, sigirlarning ginetik potensiali pastligi; uchinchidan, hay-
vonlarni katta guruhlarda saqlanishi. Buning natijasida mamlakatdagi ilg‘or xo‘jaliklar va rivojlangan mamlakat-
larga nisbatan sigirlarning mahsuldorligi 2-3 martaga past bo‘lib, bir bosh sigirdan yillik sut sog‘ini 2300–2550 
kg ni tashkil qilmoqda. Ko‘pgina rivojlangan mamlakatlarda sigirlar uchun individual ratsion tuziladi. Mam-
lakatimizdagi qoramolchilik xo‘jaliklarida esa 25, 50 boshli guruhlarda yoki butun boshli xo‘jalikdagi qoramollar 
uchun bir xil ratsiondan foydalaniladi. Bunday yondashuvda mahsuldorligi deyarlik bir xil bo‘lgan sigirlarga ozu-
qalar bir xil berilishi kerak degan g‘oya ilgari suriladi. Bunday holda sigirlarning tirik vazni, yosh-guruhi bo‘yicha 
laktatsiya davrining turli vaqtlari, laktatsiya fazalarida mahsuldorlikning o‘zgarish faktorlari inobatga olinmay 
qoladi. 

T A D Q I Q O T  N A T I J A L A R I N I N G  M U H O K A M A S I
Sut ishlab chiqish xarajatlarini kamaytirish nafaqat oziqlantirishda yuqori sifatli ozuqalardan foyda-

lanish, shu bilan birga ularning tarkibi va tannarxi bo‘yicha iqtisodiy samaradorligini aniqlash zarur bo‘ladi.  
Balanslashtirilgan ozuqa aralashmalari yordamida sigirlarni oziqlantirish orqali ularning mahsuldorligini 6-8% 
ga oshirish mumkinligi aniqlangan [13]. 

Iqtisodiy va tarkibiy samarali ozuqa ratsionini tuzishda an’anaviy usul bilan bir vaqtda iqtisodiy matematik 
usullardan foydalanish yuqori samara beradi. 

Ozuqa ratsionining iqtisodiy-matematik modelini tuzishda quyidagilar haqidagi ma’lumotlarni hisobga olish 
zarur:

● ratsion tuzilayotgan hayvonlarning xarakteristikalari, sigirlarning tirik vazni, mahsuldorligi, fiziologik 
holati;

● har bir hayvonning mahsuldorligi, tirik vazni, fiziologik holatidan kelib chiqib ularning to‘yimli modda-
larga bo‘lgan talablari;

● tarkibi va tannarxi bo‘yicha optimal bo‘lgan ratsion tuzish uchun mavjud bo‘lgan ozuqa turlari va qo‘shim-
chalar;

● energetik quvvati, oqsil, mikro va makro elementlar, vitamin va minerallar komponentlari bo‘yicha ozuqa 
turlari hamda qo‘shimchalarning tarkibi;

● har bir guruhdagi sigirlarni oziqlantirishning zootexnika talablari va ozuqalarga bo‘lgan talabning chega-
ralari;

● ozuqa turlari va qo‘shimchalarning solishtirma nisbatlari;
● ozuqa turlarining tannarxi yoki xarid narxlari bo‘yicha ma’lumotlar. 
Optimal ozuqa ratsionining optimallik mezoni qilib tuziladigan ratsion tannarxi minimal bo‘lishi qaraladi. 
Bu masala chiziqli dasturlash usuli orqali yechiladi.
Masalaning matematik ifodalanishi.
Dastlab, quyidagi belgilashlarni kiritib olamiz:
i – ozuqa elementining tartib raqamini ko‘rsatuvchi indeksi;
j – ratsiondagi ozuqa turini aniqlovchi o‘zgaruvchi tartib raqamini ko‘rsatuvchi indeksi;
cj – j-turdagi ozuqaning bahosi (tannarxi);
xi – j-turdagi ozuqaning sutkalik iste’moli;
Vij – j-turdagi ozuqada i-turdagi oziq moddaning miqdori;
bi –ratsionda i-turdagi oziq moddaga bo‘lgan talab miqdori;
bq

i, by
i –  ratsionda i-turdagi oziq moddaga bo‘lgan talabning fiziologik mumkin bo‘lgan quyi va yuqori che-

garalari;
 Wij – proparsionallik koeffitsiyenti.
Maqsad funksiyasi:

 (1)

Oziq moddalarga bo‘lgan talab bo‘yicha cheklashlar:

 (2)

Quruq moddalar bo‘yicha cheklashlar:

 (3)

Ozuqalarning mumkin bo‘lgan chegaralari bo‘yicha:

 (4)

yoki

Bir jinsli guruhlar uchun ozuqalarning solishtirma nisbati bo‘yicha fiziologik, zootexnik va iqtisodiy chek-
lashlar formal ko‘rinishda quyidagicha tasvirlanadi:

 (5)

O‘zgaruvchilarning manfiymaslik sharti:

 (6)

Yuqoridagi (1), (2) va (3) cheklashlarning o‘ng tomonlaridagi kattaliklar o‘zgarmas bo‘ladi. Ammo bu kam-
dan-kam hollarda yuz beradi. Bu kattaliklar hayvonlarning tirik vazni va mahsuldorligiga bog‘liq funksiyalardan 
iborat bo‘ladi. 

Hazm bo‘ladigan oziq moddalar hayvon organizmida uch xil maqsadda foydalaniladi: tiriklikni saqlash, 
vazn orttirish (jumladan, xomilaning o‘sishi) va sut ishlab chiqish [14].

Rossiya olimlari N.M.Morozov, I.K.Tekuchev, M.S.Tekuchevaning hisob-kitoblari bo‘yicha hayvonning tirik-
likni saqlash uchun almashinuv energiyasi (AE)ga bo‘lgan talabi quyidagicha ifodalanadi [15]:

Bu yerda,  – tiriklikni saqlab turish uchun sarflanadigan AE, MJoul;
 – hayvonning tirik vazni, kg.

Tirik vazn o‘sishni ta’minlash uchun almashinuv energiyasiga bo‘lgan talabni hisoblashda o‘sish energiyasi 
va AE transformatsiyasi koeffisityenti orqali ifodalanadi:

Bu yerda,  – vazn o‘sishi uchun sarflanadigan AE, MJoul;
 –  tirik vazn o‘sishi, kg;

 – Transformatsiya koeffisityenti, .
 – 1 kg quruq moddadagi (QM) AE konsentratsiyasi, MJoul/kg.

Hayvonning yog‘ zaxirasidan sut ajralishidagi energiya quyidagicha hisoblanadi: hayvonning 1 kg tirik 
vazni taxminan 20 MJoul energiyaga ega bo‘lib, uning sut energiyasiga tranformatsiyalanish koeffisiyenti 0,82 
ga teng. U holda sutga chegiriladigan energiya 16,4 MJoul bo‘ladi ( ). Agar bu energiya 
ozuqadan olinadigan energiya hisobidan bo‘lsa, transformatsiya koeffisiyenti 0,62 ga teng bo‘ladi. U holda 16,4 
MJoul/0,62 = 28 MJoul bo‘ladi.

Homila rivojlanishi uchun sarflanadigan almashinuv energiyasi quyidagicha hisoblanadi:

Bu yerda,  – natural logarif asosi ( ),  – homiladorlik kuni.
Sut ishlab chiqishga talab qilinadigan AE 1 kg sutning energitik quvvati va transformatsiya koeffisityenti (Tk) 

orqali quyidagicha hisoblanadi:

Bunda, Eq – sutning energitik quvvati, MJoul/kg; Y – sutdagi yog‘ miqdori, g/kg; C – yog‘sizlantirilgan sut 
qoldig‘i, g/kg.

Matematik usullari yordamida ma’lumotlarni qayta ishlash orqali sigirning tirik vazni hamda mahsuldorli-
gining AE va to‘yimli moddalar (ozuqa birligi, quruq modda, xom protein va boshqalar) orasidagi chiziqli bog‘la-
nishlar ishlab chiqildi (1-jadval).

1-jadval: Sigirning mahsuldorligi hamda tirik vaznining oziq moddalar bilan chiziqli bog‘lanishlari (xi – sutkalik 
sog‘in miqdori, kg; Tv – tirik vazn, kg)

№ Ko‘rsatkich Regressiya tenglamasi

1 Ozuqa birligi

2 Almashinuv energiyasi, MJ

3 Quruq modda, kg

4 Xom protein, g

5 Hazm bo‘ladigan protein, g

6 Xom kletchatka, g

7 Kraxmal, g

8 Shakar, g

9 Yog‘, g

10 Osh tuzi, g

11 Kalsiy, g

12 Fosfor, g

13 Magniy, g

14 Kaliy, g

15 Oltingugurt, g

16 Temir, mg

17 Mis, mg

18 Rux, mg

19 Yod, mg

20 Karotin, mg

*Regressiya tenglamalari [14] ma’lumotlari asosida ishlab chiqilgan.

X U L O S A  V A  T A K L I F L A R
O‘rganilgan ma’lumotlar va tadqiqotlar asosida xo‘jaliklarda qoramollarning mahsuldorligi past darajalarda 

qolayotganligiga sabab bo‘layotgan omillar sifatida quyidagilarni keltirish mumkin:

■ Qoramollarning asosiy qismi aholi tomorqa xo‘jaliklarida saqlanayotganligi. Bunday shakldagi xo‘ja-
liklarda o‘rtacha 2,2-3,1 bosh qoramol, 5,6-6,4 bosh qo‘y va echkilar saqlanadi. Bunday holatda optimal 
ratsion asosida chorva mollarini ozuqlantirish imkoniyatsiz. Shuningdek, aholi tomorqa xo‘jaliklarida 
parvarishlanayotgan qoramollarning asosiy qismi (85-88%) mahalliy zotlardan bo‘lib, mahsuldorligi 
past bo‘lgan qoramollardir. Chorvachilik bilan shug‘ullanadigan ko‘pchilik xo‘jaliklar naslli qoramollarni 
saqlashdan cho‘chishadi. Joylarda sigirlarni nasldor qoramollarning urug‘lari orqali sun’iy urug‘lantirish 
samarali tashkil etilmagan.

■ Chorvachilikka ixtisoslashgan ko‘pgina fermer xo‘jaliklarida saqlanayotgan qoramollar bosh soni kam-
ligi. Bunday xo‘jaliklarda saqlash va ozuqlantirish xarajatlari yuqoriligi sababli fermerlar qoramollarni 
belgilangan tartibda ratsional ozuqlantirisha olishmaydi. Xorijiy olimlarning tadqiqotlariga ko‘ra chorva 
mollarining bosh soni 200-300 boshdan iborat fermer xo‘jaliklarida rentabellilik optimal darajada bo‘lar 
ekan.

■ Yirik chorvachilik xo‘jaliklarida qoramollar katta guruhlarda saqlanishi. Mamlakatimizdagi qoramolchilik 
xo‘jaliklarida esa 25, 50 boshli guruhlarda yoki butun boshli xo‘jalikdagi qoramollar uchun bir xil rat-
siondan foydalaniladi. Bunday yondashuvda mahsuldorligi deyarlik bir xil bo‘lgan sigirlarga ozuqalar bir 
xil berilishi kerak degan g‘oya ilgari suriladi. Bunday holda sigirlarning tirik vazni, yosh-guruhi bo‘yicha 
laktasiya davrining turli vaqtlari, laktasiya fazalarida mahsuldorliknig o‘zgarish faktorlari inobatga 
olinmay qoladi.

■ Xo‘jaliklarda mutaxassislarning yetishmasligi. Xo‘jaliklarda zootexnika talablarini chuqur biladigan 
mala kali mutaxassislarning yetishmasligi sababli chorva mollari ilmiy va amaliy asoslangan ratsioanal 
oziqlantirilmaydi, podaning tarkibi va harakati samarali tashkil etilmay qoladi.

■ Innovatsion raqamli texnologiyalarning joriy qilishning past darajada qolayotgani. Zootexnika talablari 
asosida optimal oziqlantirishni tashkil etish, poda harakati va tarkibini optimallashtirib borish, ozuqa 
bazasini shakllantirish va foydalanish, xo‘jalik hisoboti va iqtisodiy tahlilini olib borish uchun dasturiy 
ta’minotlardan foydalanilmaydi. Shu jumladan, mahalliy mutaxassislar tomonidan bunday dasturlar 
ishlab chiqilmagan. Yuqorida keltirilgan matematik model asosida sog‘in sigirlarini optimal ozuqa rat-
sionini tuzish dasturini ishlab chiqish mumkin.

■ Chorvachilikda foydalaniladigan ozuqalarning tarkibini aniqlash laboratoriyalarining mavjud emasligi. 
Ozuqa ratsionini tuzishda asosiy omil ozuqa tarkibidagi to‘yimli moddalar tarkibini aniqlashdan iborat. 
Mutaxassislar ozuqa tarkibini, odatda, jadval asosida aniqlashadi. Ammo jadvaldagi ko‘rsatkichlar bilan 
ozuqa tarkibidagi ko‘rsatkichlar keskin farq qilishi mumkin. Bu esa mahsulot tannarxining oshib ketishiga 
olib kelishi, tuzilgan ratsion samarasiz bo‘lib qolish ehtimolini oshiradi. Shu bilan birga, bunday labora-
toriyalar juda qimmat turadi. Uni bitta xo‘jalik sotib olishga qurbi yetmaydi.

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027
Topshirildi: 10.04.2024-yil. Nashrga ruxsat etildi: 19.04.2024-yil.

YA S H I L  I Q T I S O D I Y O T  VA  TA R A Q Q I Y O T 2024-yil, aprel.  № 3-son.

J u r n a l n i n g  i l m i y l i g i:
““Yashil” iqtisodiyot va 

taraqqiyot” jurnali
O‘zbekiston Respublikasi

Oliy ta’lim, fan va innovatsiyalar 
vazirligi huzuridagi Oliy 
attestatsiya komissiyasi 

rayosatining
2023-yil 1-apreldagi 336/3-
sonli qarori bilan ro‘yxatdan 

o‘tkazilgan.


